
Hörmətli	oxucular!
I�qtisadi I�slahatların Təhlili və Kommunikasiya Mərkəzinin təsisçisi olduğu “I�qtisadi 

islahatlar” elmi-analitik jurnalının 2022-ci il üçün sonuncu sayı sizlərin qarşısındadır. 
Jurnalımızın ilk sayının nəşr olunmasından ötən müddət ərzində xeyli uğurlar əldə olunub. 
Bunlardan ən mühümü Azərbaycan Respublikasının Prezidenti yanında Ali Attestasiya 
Komissiyasına ünvanladığımız müraciətin müsbət cavablandırılmasıdır. Belə ki, 2023-cü ildən 
etibarən “I�qtisadi islahatlar” elmi-analitik jurnalı Ali Attestasiya Komissiyasına tərə�indən 
Azərbaycan Respublikasında elmi məqalələrin dərc olunması tövsiyə edilən dövri elmi nəşrlər 
siyahısına (iqtisad elmləri üzrə) daxil edilib. Hazırda jurnalımızın beynəlxalq xülasələndirmə və 
indeksləmə sistemlərinə (bazalarına) qoşulması istiqamətində intensiv işimiz davam edir. 
Hədə�imiz yaxın gələcəkdə Scopus bazasında indekslənən jurnalların siyahısına daxil olmaqdır. 

Jurnalımızın 2022-ci ildəki üçün nəzərdə tutulan sonuncu - dördüncü sayında Azərbaycan 
dilində "Heydər Əliyev və Azərbaycan iqtisadiyyatı", "Azərbaycan Respublikasının yaşıl enerji 
potensialından istifadə məsələləri", "Qarabağ və Şərqi Zəngəzurda sahibkarlıq mühiti", 
"Azərbaycanın qlobal innovasiya indeksində mövqeyi: güclü və zəif tərə�lərin təhlili", "Yaşıl 
iqtisadiyyat sahəsində tədbirlər və inkişaf siyasətinin sistemli tətbiqi", "Müəssisə 
idarəetməsində intellektual kapitalın önəmi", "Auditorun vəzifə öhdəlikləri və auditor rəyinin 
əhəmiyyəti", "Dünyada və Azərbaycanda korporativ idarəetmə" “Qarabağ və Şərqi Zəngəzur 
iqtisadi rayonlarında post-kon�likt quruculuğunun strateji aspektləri”, rus dilində 
"Особенности рынка авиационнои�  тренажернои�  подготовки", ingilis dilində "In�luence of 
the Baku-Tbilisı-Kars railway corridor to the development of the South Caucasian region" kimi 
aktual mövzuları əhatə edən elmi-analitik məqalələrə yer verilib. 

Hörmətli	tədqiqatçılar!
Nəzərinizə çatdırırıq ki, I�qtisadi I�slahatların Təhlili və Kommunikasiya Mərkəzinin 

əməkdaşları ilə yanaşı kənar müəlli�lər də elmi-analitik məqalələrini “I�qtisadi islahatlar”  
jurnalına təqdim edə bilər. Məqalələrin onlayn qaydada “I�qtisadi islahatlar”  elmi-analitik 
jurnalına təqdim edilməsi üçün jurnalımızın inernet səhifəsində müva�iq imkanlar yaradılıb 
(https://journal.ereforms.org/az/submit-article).  Jurnalda əsasən Azərbaycan, ingilis və rus 
dillərində iqtisadiyyata aid məqalələr dərc edilir. Əminik ki, “I�qtisadi islahatlar”  jurnalı sizlər 
üçün faydalı olacaq və jurnalımızla əməkdaşlığınızı dərinləşdirəcəksiniz. 

